
Ammasumik ataatsimiinnermi oqaluuserisassat: 

Imm. 01  Oqaluuserisassat akuersissutigineri  

 Suliassat nalinginnaasut 

Imm. 02 Qeqqata Kommuniani aqutsineq pillugu Ileqqoreqqusassap siullermeernera. 

Imm. 03 Tamalaat. 

 
 
Ataatsimiinneq aallartippoq nal. 09.10 
Ataatsimiinneq oqarasuaatikkut videokonferencilu atorlugu ingerlanneqarpoq. 
 
Peqataasut: 

Atassut 
Søren Alaufesen, Sisimiut 
Bitten Heilmann, Maniitsoq 
 
Demokraatit 
Palle Christiansen, Sisimiut 
 
Inuit Ataqatigiit 
Katrine Larsen Lennert, Sisimiut 
Agathe Fontain, Sisimiut 
Mimi Karlsen, Maniisoq 
Beathe Poulsen, Atammik – oqarasuaatikkut peqataavoq 
 
Siumut 
Hermann Berthelsen, Sisimiut 
Karl Lyberth, Maniitsoq 
Evelyn Frederiksen, Sisimiut 
Alfred Olsen, Sisimiut 
Efraim Olsen, Kangaamiut – oqarasuaatikkut peqataavoq 
Hans Frederik Olsen, Sisimiut 
 
Nalunaaruteqarlutik peqataanngitsut: 
 
Nalunaaruteqaratik peqataanngitsut 
Karl Davidsen (A), Maniitsoq 
Morten Siegstad (S), Sisimiut 
 
 
 

Imm. 01  Oqaluuserisassat akuersissutigineri 
 
Aalajangiineq 
Oqaluuserisassat akuersissutigineqarput. 

Imm. 02 Qeqqata Kommuniani aqutsineq pillugu Ileqqoreqqusassap siullermeernera 

Journalnr. 01.00.01 

Maleruagassatigut tunngavissaq 
Kommunalbestyrelsit nunaqarfinnilu aqutsisut il.il. pillugit inatsisartut inatsisaanni § 1, imm. 2 
takuneqarsinnaavoq: 
 
Kommunalbestyrelsip kommunip aqunneqarneranut malittarisassat ersarinnerusut tassunga 
ilanngullugit borgmesterip suliassaqarfiinut maleruagassat aqutsinermut malittarisassani suliaris-
savai. Aqutsinermi malittarisassassatut siunnersuutit aamma malittarisassanut atuuttunut 
llannguutissatut siunnersuutit kommunalbestyrelsimi minnerpaamik ullunik 14-inik akuttussuse-
qartumik suliarineqassapput. 
 
Pissutsit atuuttut 
Aqutsineq pillugu Ileqqoreqqusakkut kommunip susassaqarfiisa qanoq ingerlanneqarnissaat aalaja-
ngersagaapput. 
 
Aqutsineq pillugu ileqqoreqqusami takuneqarsinnaavoq, suliassat suut ataatsimiititaliami sorlermi 
aningaasaqarnermullu ataatsimiititaliami susassaqarfiussanersut, Ikaarsaariarnermi ataatsimiititaliap 
politikkikkut agguataarineq pillugu oktobarip 17-ni 2008-mi aalajangiinera takuuk. 
 
Aammattaaq aqutsineq pillugu ileqqoreqqusami takuneqarsinnaavoq, nunaqarfinni aqutsisut 
amerlassusii qanorlu inuttalerneqarsimaneri, Ikaarsaariarnermi ataatsimiititaliap nunaqarfiit 
kattussineri pillugit oktobarip 19-ni 2008-mi aalajangiinera takuuk.  
 
Aqutsineq pillugu ileqqoreqqusassap januaarip 1-ani 2009-miit atuutilernissaa siunnersuutigineqar-
poq. 
 
Innersuussut 
Aqutsineq pillugu ileqqoreqqusassap Ikaarsaariarnermi ataatsimiititaliami siullermeerneqarnissaa 
siunnersuutigineqarpoq, ikaarsaariarnermilu ataatsimiititaliami aappassaaneerneqarnissaa aamma 
siunnersuutigineqarluni. 
 
Aalajangiineq 
Taamatut isikkoqarluni aappassaaneernissaminut ingerlateqqinneqarnissaa akuersissutigineqarpoq. 
 
Aqutsineq pillugu ileqqoreqqusassap aappassaaneerneqannginnerani ileqqoreqqusassamut ilanngus-
saq nunaqarfinni aqutsisunut tusarniutigineqassaaq. 
 
Ilanngussaq 
1. Qeqqata Kommuniani aqutsineq pillugu Ileqqoreqqusassatut siunnersuut 

Imm. 03  Tamalaat 

Marius Olsenip Siumut sinnerlugu sinniisussatut tunuarniutaanut tunngatillugu siulittaasoq 
paasissutissiivoq. 
 

Ataatsimiinneq naammassivoq nal. 09.40 

